
ᒥᔅᑕ ᔭᐃᒥᓯ T. ᐋᕆᐊᒃ  

ᐊᐅᓚᑦᑎᔨᒻᒪᕆᒃ  

ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ  

ᑎᑎᖅᑲᐅᓯᐊᖅᕕᐊᑕ ᓇᒻᒪᖓ 638  

ᐃᖃᓗᐃᑦ, ᓄᓇᕗᑦ X0A 0H0 

 

ᐃᓚᓐᓈᒃ, ᒥᔅᑕ ᐋᕆᐊᒃ: 

 

ᖁᔭᓐᓇᒦᒃ ᑎᑎᕋᓚᐅᕋᕕᑦ ᐃᐳᕈ 20, 2017, ᐱᑦᔪᑎᖃᑦᑐᑎᑦ ᑎᑎᕋᖅᓯᒪᔪᓂᒃ ᐃᓄᓐᓂᒃ ᓈᓚᓐᓂᖃᑦᑎᓪᓗᒋᑦ ᓄᓇᕗᑦᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NWMB) ᑐᕌᖓᔪᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖃᓗᒐᓱᓐᓂᖅ ᑕᐃᑲᓂ Lauchlan River, 

ᓄᓇᕗᑦ.  

 

ᖃᐅᔨᒪᒐᕕᑦ, ᐊᑕᐅᑦᑎᒃᑯᖅᑐᒧᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑎ (IFMP) ᐃᖃᓗᒃᑑᑦᑎᐊᕐᒥ 

ᐃᖃᓗᒐᓱᓐᓂᕐᒧᑦ ᑮᓇᐅᔭᓕᐅᕋᓱᐊᕐᓗᓂ ᓄᓇᕗᑦᒥ ᓄᓇᑖᕈᑎᐅᑉ ᐃᓗᐊᓂ ᐋᖅᑭᒃᑕᐅᓚᐅᖅᑐᖅ 2014-ᒥ (ᑖᓐᓇ 

Lauchlan River ᐃᓚᒋᓪᓗᓂᐅᒃ), ᓇᓗᓇᐃᖅᓯᔪᑦ ᑐᕌᖅᑕᕆᔭᐅᓇᓱᒃᑐᓂᒃ ᐊᒻᒪᓗ ᐊᑐᖅᑕᐅᖁᔭᐅᔪᓂᒃ 

ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖃᓗᒐᓱᓐᓂᕐᒧᑦ, ᐊᒻᒪᓗᒃᑕᐅᖅ ᐊᐅᓚᑦᑎᓂᕐᒧᑦ ᐱᓕᕆᔾᔪᑎᓄᑦ ᐊᑐᖅᑕᐅᓂᐊᖅᑐᑦ ᑖᒃᑯᓂᖓ 

ᑐᕌᖅᑕᐅᓇᓱᐊᖅᑐᓂᒃ ᑲᔪᓯᑎᑦᑎᓇᓱᑦᑎᓪᓗᒋᑦ. ᑐᑭᓯᐅᒪᒐᒪ ᐃᓱᒪᒋᔭᐅᔪᖅ ᐱᑦᔪᑎᐅᔪᖅ ᑖᒃᑯᓇᓐᖓᑦ ᓄᓇᕗᑦᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐱᑦᔪᑎᖃᑦᑐᖅ ᐊᐅᓚᑦᑎᖃᑎᒌᓐᓂᕐᒧᑦ ᐱᓕᕆᓂᐅᔪᖅ ᓇᓗᓇᐃᖅᑕᐅᓯᒪᔪᖅ ᑕᕝᕙᓂ 

ᐸᕐᓇᐅᑎᒥ IFMP.  

 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) ᐊᖏᖅᓯᒪᒻᒪᑕ ᐱᓕᕆᖃᑎᖃᕈᒪᓪᓗᑎᒃ ᐃᓄᓐᓂᒃ, ᐊᐅᓚᑦᑎᖃᑎᒌᑦᑐᓂᒃ 

ᑎᒥᐅᔪᓂᒃ, ᐱᓕᕆᕝᕕᐅᔪᓂᒃ ᐊᒻᒪᓗ ᐃᓚᒋᔭᐅᔪᓂᒃ ᓇᓗᓇᐃᖅᑕᐅᓂᐊᕐᒪᑦ ᐃᖃᓗᒃᑑᑦᑎᐊᕐᒥ ᑎᓱᐊᔪᓂᒃ 

ᐃᖃᓗᓕᕆᓂᖅ ᑲᔪᓯᔪᓐᓇᕐᓂᖓ ᓂᐅᕕᐊᔅᓴᖃᕐᓂᕐᒧᑦ ᐊᒻᒪᓗ ᑲᔪᓯᑎᑦᑎᔪᓐᓇᕐᓂᖓ ᑮᓇᐅᔭᓕᐅᕋᓱᐊᕐᓂᕐᒧᑦ 

ᐱᕕᖃᑦᑎᑦᑎᔪᓐᓇᕐᓂᖓ ᒪᓕᒃᑐᓂ ᓄᓇᕗᑦᒥ ᐊᖏᖃᑎᒌᒍᑎᒥᒃ. ᑎᑎᕋᓚᐅᖅᑕᑎᑦ ᐃᓗᐊᓂ ᐃᓱᓕᒃᑕᖅᕖᑦ 

ᓇᓗᓇᐃᖅᓯᒪᓂᖏᑦ ᐃᓱᒪᒋᓪᓗᒋᑦ, ᐱᔪᒪᓯᒪᕗᖓ ᑖᒃᑯᐊ ᐃᒪᕐᒥᐅᑕᓕᕆᔨᒃᑯᑦ ᐃᖃᓗᓕᕆᓂᕐᒧᑦ ᑲᒪᔨᐅᕝᕕᖓᓂ 

ᐃᖅᑲᓇᐃᔭᖅᑐᑦ ᐋᖅᑭᒃᓱᐃᖁᓪᓗᒋᑦ ᑲᑎᒪᖃᑎᖃᕐᓂᕐᒥᒃ ᓄᓇᕗᑦ ᑐᓐᖓᕕᒃᑯᓐᓂᑦ ᐅᖃᖃᑎᒌᓐᓂᐊᕐᓗᑎᒃ 

ᐃᖃᓗᒃᑑᑦᑎᐊᕐᒥ ᑎᓱᐊᔪᓂᒃ ᐃᖃᓗᓕᕆᓂᕐᒧᑦ ᐱᑦᔪᑎᖃᓪᓗᑎᒃ. ᐊᓯᖏᑦ ᐅᖃᐅᓯᒃᓴᑦ ᓇᓗᓇᐃᖅᑕᐅᓯᒪᔪᑦ ᑎᑎᖅᑲᓐᓂ 

ᑲᑎᒪᔾᔪᑎᔅᓴᓃᑉᐳᑦ ᑲᓇᑕᒥ-ᓄᓇᕗᑦᒥ ᐱᓕᕆᖃᑎᒌᓐᓂᕐᒧᑦ ᑲᑎᒪᔨᕋᓛᑦ ᐊᒻᒪᓗ ᓂᕆᐅᑦᑎᐊᖅᐳᖓ 

ᓇᓗᓇᐃᖅᑎᖅᓯᒪᔪᓂᒃ ᐅᓂᒃᑳᖅᕕᐅᓂᐊᕐᕋᒪ ᐃᒪᕐᒥᐅᑕᓕᕆᔨᒃᑯᑦ ᐱᓕᕆᔨᖏᓐᓂᒃ ᐅᖃᓪᓚᖃᑎᒌᓐᓂᐅᓚᐅᖅᑐᒥᒃ 

ᑲᑎᒪᓂᖃᑦᑎᓪᓗᒋᑦ.   

 

ᑎᑎᕋᖅᑐᖅ, 

 

 

 

 

ᑭᐊᕕᓐ ᓯᑐᕆᓐᖑᕐ  

ᒥᓂᔅᑕᐅᑉ ᑐᖏᓕᖓ ᑎᓕᔭᐅᓯᒪᓪᓚᑦᑖᖅᑐᓂ  

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

 

c.c.: ᕙᕕ ᒍᕇᓐᓕ, ᐃᒃᓯᕙᐅᑕᖓ ᐃᖃᓗᒃᑑᑦᑎᐊᖅ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ  

ᑖᓂᐅᓪ ᓱᑦᓴᒃ, ᐃᒃᓯᕙᐅᑕᐅᑲᐃᓐᓇᖅᑐᖅ, ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᓯᑳᑦ ᒋᐅᓪᐳᑦ, ᐊᕕᑦᑐᖅᓯᒪᔪᑦ ᐊᐅᓚᑦᑎᔨᖓᓐ, ᐃᖃᓗᒐᓱᓐᓂᕐᒧᑦ ᐊᐅᓚᑦᑎᓂᖅ, DFP 

ᓕᐅᕆ ᑑ, ᐊᐅᓚᑦᑎᔨ ᐅᑭᐅᖅᑕᖅᑐᒥ ᐊᐅᓚᓂᕆᔭᐅᔪᓂᒃ, ᐃᒪᕐᒥᐅᑕᓕᕆᔨᒃᑯᑦ  

ᐋᑕᒻ ᐴᓐᔅ, ᐊᐅᓚᑦᑎᔨᒋᔭᐅᑲᐅᓐᓇᖅᑐᖅ, ᐃᒪᕐᒥᐅᑕᓕᕆᓂᕐᒧᑦ ᐊᐅᓚᑦᑎᓂᖅ  

ᐹᓪ ᐃᕐᖓᐅᑦ, ᐊᐅᓚᑦᑎᔨ ᐆᒪᔪᓕᕆᓂᕐᒧᑦ ᐊᒻᒪᓗ ᐊᕙᑎᓕᕆᓂᕐᒧᑦ, ᓄᓇᕗᑦ ᑐᓐᖓᕕᒃᑯᑦ  


